
Chancroid

Huna una Chancroid?
Chancroid kuyakhutik aanniarutauyuq (STI) pihimayuq aannialaqinnaqtunit. Hamna aanniarut 
angutivyainnarnut, arnat kihimi aannialaqittaaktutlu.

Qanuq hiamitpakpa?
Chancroid hiamitpaktuq kuyakkaangata inujlu aanniarutiqaqtumit. 

Hunat aanniarutait chancroid-mut?
Aannirutit ukuat:

• Kilangningukpaktut immakhutik haniani uhuk/uttuuk kilaanguqpaktut (kilaangnit).

• Aupatjalaqiplutik haniani kilaangnita (kilaangnit).

• Puvittutik qiniqhinait haniani uhuk/uttuuk.

Inuit aanniarutiqaqtut ilani nallunaqtumik aanniarutikariamingni uminga Chancroid-mik. Mihingnaittumik 
aanniarutikariamingni uminga allanut aannialaqinaqtuq kuyakkaangata. 

Qanuq una chancroid naunaiyaktauvakpa?
Naunaiyaivikhamik piyakhauyut uhukmit/uttuukmit ihivriukniq kannguyalingmut katitirlugit 
ihivriuktauyukhanik. Kihimik, auktaktiklutit naunaikhitjutikhamik allanik aanniarutiqariakhangnik STI-mik.

Piqaruvit amigaitqiyanit atauhiqmik kuyaqatimik, uvaluuniit piqatit kuyaqatiqaqpakpat amihunik atauhirmit, 
naunaiyaktauyukhauyutit ihivriuktaulutit uminga Chancroid-mut, allanutlu STI-mik, unalu Chlamydia-mik, 
Gonorrhea-mik, Syphilis-mik, unalu HIV-mik. Kapiyaulutitlu Hepatitis B-mik aanniarutimut. Amihunik inuk 
kuyaqatigiyatit, angitqiyaq aanniarutikaliriami STI-mik.

Qanuq una Chancroid munariyauvakpa mamittiriami?
Chancroid-mik munariyauttaaktuq aanniarutaiklunillu atuqlutit havautinik. Kuyaqatit kuyaqatititlu tamaita 
naunaiktauyakhauyullu munariyaulutik mamitiriangini havautituqlutiklu.

Qanuqtut pittailinikkut aanniarutimik?
• Kuyaguiqlutik kilaaqhimayuqaqqat, uvihimakpat, aupayaaqtuqaqqatluuniit ilingni aippangniluuniit haniani 

uttuuk/uhuk.

• Ikiklilugit kuyaqatigiyatit kuyaqatitlu taimaatut pitquilugu. Aanniaqtaaktutit STI-mik amihunik 
kuyaqatiqaqpakkuvit.

• Atuqpaklutit nutaaq uhukmut puuqmik tamaini piganavit uttuukkut, qaniqmut itiqmut kuyakkuffi, 
Aanniarutiqaqtuttut itkuvit, munarhiliaktukhauyutit, munarhiqarvingmut takulutit munakhimik 
taaktimikluuniit.

Takulugu (http://www.irespectmyself.ca) Ilihaqlutit kuyaknikkut aanniaqtailinikkullu piqatiqattiarnikkut.

